
ТЕТРАБОРАТ НАТРИЙМЕН СОЗЫЛМАЛЫ УЛАНУЫ КЕЗІНДЕГІ ЕГЕУҚҰЙРЫҚТАР БАУЫРЫНЫҢ ҚҰРЫЛЫМДЫҚ 
ЕРЕКШЕЛІГІ 

 
Зерттеу 50 тексіз аталық ақ егеуқұйрықтарға жүргізілді. Жануарлар ағзасына тетраборат натриймен созылмалы 
интоксикация кезінде бауырдың салмақ индексінің төмендегені байқалды. Сонымен қатар орталық венаның қанға 
толғанын – қан іркілісі, синусоидальды капиллярлардың кеңігені, дегенерация байқалды, негізінен орталық венаның 
айналасында ашық гепатоциттер, фибробластар санының және бауыр триадасының айналасында коллаген 
талшықтарының өсуі, гепатоцит ядроларында амитоз анықталды, екі ядролы жасушалар (бақылауда 6,2±0,41%, 
тәжірибеде 12,7±0,75%) полиплоидты жасушалар санының (бақылауда 1,2±0,02%, тәжірибеде 4,3±0,27%) көбейгені 
байқалды.  
Түйінді сөздер: бауыр, тетраборат натрия, гепатоциттер, интоксикация.  
  
Ксенобиотиктердің нысанасы болып табылатын мүшелердің бірі – бауыр, токсикалық заттардың әсерінен тін 
құрылымының айқын бұзылысы дамиды, дистрофиямен, қан тамыр арнасының кеңеюімен, гепатоциттердің 
регенерациясының бұзылуымен көрінеді [1]. Бауыр ағзадағы ең үлкен без болып табылады, тағамнан қоректік 
заттарды және метаболикалық субстраттарды алатын бірінші мүше бола отырып, қоректік заттарға қаныққан 
қақпа венасы және оттегіге қаныққан меншікті бауыр артериясы арқылы екі есе қанмен қамтамасыз етіледі. Сол 
себепті, бауыр токсикалық заттарды жұтып, бейтараптап және коньюгациялай отырып тұрақты әсерге ұшырайды 
[2]. Ластанған аймақтарда экзогенді улар ағзаға тұрақты түрде көп мөлшерде түседі [3]. Экзогенді улану химиялық 
гомеостаздың айқын бұзылуына, микроциркуляциялық арнаның гемодинамикасының өзгеруіне және 
паренхиматозды жасушалардың жаңадан түзілуіне әкеледі, эндогенді интоксикацияға соқтырады [4]. Токсикалық 
заттарға ағзаның бейімделу мүмкіндігі көптеген жағдайда бауырдың синтетикалық және детоксикалық жүйесіне 
байланысты [5]. Қазақстан Республикасының Ақтөбе облысы бор және хромнан биогеохимиялық аймақ болып 
табылады, сондықтан адам және жануарлар ағзасына осы химиялық қосылыстардың әсерін білу денсаулық сақтау 
саласында жұмыс жасайтындардың негізгі міндеттері. Әр түрлі дозадағы хром қосылыстарының әсері туралы 
жұмыстар кездеседі, ал бор ксенобиотик ретінде адам және жануарлар ағзасына әсері туралы зерттеулер бірең-
сараң [6]. В.В.Добровольский бойынша [7] Қазақстанның солтүстік – батыс аймағында және Ақтөбе облысында 
беткей және жер асты суларының құрамында бор 1,8-ден 15,7 мг/л дейін кездеседі. Құрамында бор 4-6 мг/л ауыз 
суын қолданғанда қарын сөлінің қышқылдығының және үлкен адамдар мен балалар нәжістерінде сілтілі фосфатаза 
және энтерокиназалар белсенділігінің азаюына әкеледі [8]. Құрамында бор 1 мг/л болатын ауыз суын 5 жыл бойына 
қолданғанда ер адамдардың жыныстық белсенділігін төмендеуіне әкеледі [9]. Көптеген қазіргі заманғы ғылыми 
зерттеулер беткей және жер асты суларын бордан тазартуға арналған [10,11,12].  
Зерттеу мақсаты: бауыр морфологиясына тетраборат натрийдің әсерін зерттеу.  
Зерттеу әдісі мен материалдары: Зерттеу 50 (10 интактылы, 20 бақылау, 20 тәжірибелік) тексіз аталық ақ 
егеуқұйрықтарға жүргізілді. Тәжірибелік жануарларға екі ай бойына тетраборат натрий ерітіндісін іш қуысына 150 
мг/кг (1/30 LD50), 1-2 мл көлемде енгізілді. Бақылау жануарларына сол мерзімдерде іш қуысына 1-2 мл 
физиологиялық ерітінді енгізілді. Токсикалық заттардың дегенеративті әсерін бауыр гепатоциттерінің 
регенеративті мүмкіндігін анықтау мақсатында екі ай борат металымен созылмалы уланған егеуқұйрықтарға 
тәжірибе аяқталғаннан кейін декапитация әдістері жүргізілді. Жануарларға жүргізілген барлық манипуляциялар 
Марат Оспанов атындағы Батыс Қазақстан мемлекеттік медицина университетінің этикалық комитетінің 
рұқсатымен жүргізілді (25 желтоқсан 2009 ж, хаттама №1). Зерттеу үшін бауырдың бір бөлігі, ірі сол жақ қаптал 
бөлігінен материал алынды. Гистологиялық өткізулерден кейін 7-8 мкм қалыңдықтағы парафинді кесінділер 
гематоксилин-эозинмен және ван-Гизонмен боялды. Бинокуллярлы микроскоппен жұмыс жасалды.    Leica DM 1000 
+ камера цифр Leica DFC290, өндіруші ел Қытай, өндіруші завод Leica Microsystems Ltd. Shanghai, шыққан мерзімі 
07.2008.  1000 рет ұлғайтумен 10 рет және әр нүктеде 10 гистологиялық препараттардан (орташа 100 нүктеден ) екі 
ядролы, полиплоидты және дегенерацияланған жасушаларды есептедік. Зерттеуден алынған статистикалық өңдеу 
Statistica 10 бағдарламасымен жүргізілді. Нәтижені талдауда орташа арифметика, орташа қате, Стьюдент критерийі 
қолданылды, орташа көрсеткіштер арасында айырмашылық  P≤0.05 болғанда есепке алынды.  
Зерттеу нәтижесі және талдау: Қалыпты жағдайда егеуқұйрықтардың бауыры қызыл-қоңыр түсті, 
консистенциясы эластикалы. Сол және оң қапталынан, сол және оң ішкі жақ және құйрық бөліктерінен тұрады. Ең 
ірі бөлігі сол жақ қаптал бөлігі болып табылады. Бауыр бөлікшелерінде гепатоциттер орталық венадан радиальды 
тарап, бауыр балкілерімен өзара анастомоз түрінде орналасады. Бауыр балкасының қалыңдығын екі гепатоцит 
құрайды, біздің зерттеуімізде 9 – дан 20 жасушаға дейін болды. Бауырдың салмақ индексі қалыпты жағдайда 
41,7±2,17.  
Бауыр бөліктерінде ашық және күңгірт гепатоциттер анық көрінеді. Негізінен бауыр бөліктерінің орталық 
аймағында ашық бауыр жасушалары орналасқан, ал перипортальды аймағында күңгірт гепатоциттер таралған 
(сурет 1). Егеуқұйрықтар бауырында екі ядролы жасушалар кездеседі.  
Екі ай тетраборат натриймен созылмалы уланғаннан кейін синусоидты капиллярлардың кеңігенін және орталық 
венада қан іркілісін көруге болады (сурет 2). Ашық гепатоциттер орталық вена айналасында орналасқан, негізінен 
дегенерацияланған (сурет 2). Созылмалы уланудан кейін екі ядролы жасушалар санының 12,7±0,73% ұлғайғаны 
байқалды (сурет 2). Қалыпты жағдайда полиплоидты жасушалар көру аймағында бірең – сараң болса, ал тәжірибеде 
олардың саны 4,3±0,27% дейін жоғарлаған (сурет 2). Перипортальды аймақта орналасқан триада маңайында 
фибробластардың жинақталғаны байқалды. Орталық вена қанмен толып, ал өт өзегінің айналасында кеңіген 



 

перитубулярлы кеңістік анықталды. Тетраборат натриймен екі ай ағзаны улағаннан кейін, егеуқұйрықтар 
бауырының салыстырмалы салмағы азайған, бауырдың салмақ индексі 36,3±2,53.  
 

 
Сурет 1 - Қалыпты жағдайдағы егеуқұйрықтар бауырының бөлігі. Бояуы: гематоксилин-эозин. Ұлғ.1000 

 

 
Сурет 2 - Екі ай тетраборат натриймен уланған егеуқұйрық бауырының бөлігі. Бояуы: 

гематоксилин-эозин. Ұлғ.1000 
 
Қалыпты жағдайда бақыланған жануарлар бауырының морфологиясында ашық және күңгірт гепатоциттер 
құрамындағы айырмашылық негізгі жасуша органеллалар таралуымен түсіндіріледі. В.А.Шкрупий бойынша [13] 
күңгірт және ашық гепатоциттер айырмашылығы митохондрия санының көптігімен және түйіршікті 
эндоплазмалық тордың жақсы дамумен байланыстырады. Гепатоцит цитоплазмасында гликоген көп мөлшерде 
және оларда синтетикалық процесс басым [14]. Ашық және күңгірт гепатоциттердің морфологиялық 
айырмашылығы ксенобиотик метаболизміне, сонымен қатар липид және көмірсу алмасуы қатынасының 
гетерогендігіне байланысты болып келеді [15,16,17]. Бауыр бөлігінде гепатоциттің құрылым – қызмет гетерогендігі 
бауыр бөлігінің микроциркуляциясының ерекшелігімен көрінеді [18,19]. Т.П. Бекетова және С.М.Секамова 
есептегендей, ксенобиотик алмасуының кілттік ферменті ашық гепатоциттерде таралған [20]. Мысалы, токсикалық 
дозада төрт хлорлы көміртегіні енгізгенде егеуқұйрықтар бауырында ашық гепатоциттердің дистрофиялық 
өзгерістері дамымады. Сондықтан да бір жағынан жануарлар ағзасына тетраборат натриймен екі ай созылмалы 
әсері кезінде күңгірт гепатоциттер саны көбейген, негізінен ашық гепатоциттердің синтетикалық процесінің 
күшеюі ксенобиотиктің деструктивті әсеріне бейімделу реакциясы болып табылады.  
Тетраборат натриймен созылмалы интоксикация кезінде бақыланған ашық гепатоциттер дегенерациясы, бауыр 
бөлігінің орталық вена айналасында орналасқан, осы жасушалардың қатысуы, негізінен, детоксикациялық 
процесте, түйіршіксіз эндоплазмалық тор санының көп мөлшерде болу есебінен түсіндіреді [18]. Ксенобиотиктердің 
созылмалы әсері бауыр жасушаларына екі ядролы және полиплоидты гепатоциттер санының ұлғаюы күш салу 
деңгейін көрсетеді [20]. Басқа жағынан екі ядролы жасушалар санының ұлғаюы мүшенің митотикалық 
белсенділігіне кесірін тигізеді және созылмалы интоксикацияға бейімделу механизмінің күшеюін көрсетеді. Екі 
айлық тетраборат натрий интоксикация  нәтижесінде  бауырдың қабыну процесі дамиды, орталық, бөлік аралық 
венада синусоидальды капиллярда қан іркілісі, гепатоциттер деструкциясы, сонымен қатар бауыр тінінің 
регенерациясы және стромасының жасушалық инфильтрациясымен сипатталады.   
Қорытынды: Тетраборат натриймен ағзаның созылмалы интоксикациясы: 1)    бауыр бөліктерінің венозды 
тамырларында  қан іркілісіне, 
2) гепатоциттердің дегенерациясына, полиплоидты және екі ядролы гепатоциттердің өсуіне алып келеді.     

СТРУКТУРНЫЕ ИЗМЕНЕНИЯ ПЕЧЕНИ ПРИ ХРОНИЧЕСКОМ ОТРАВЛЕНИИ ОРГАНИЗМА  

ТЕТРАБОРАТОМ НАТРИЯ 
 
Резюме: Исследование проведено на 50 белых беспородных крысах – самцах. При хронической интоксикации 
организма животных тетраборатом натрия изучались изменения структуры печени. После 2-х месячного 
хронического отравления тетраборатом натрия происходил снижение весового индекса печени. При этом 
происходило стаз крови - заполнение кровью центральной вены, расширение синусоидальных капилляров, 
дегенерация, в основном, светлых гепатоцитов, расположенных вокруг центральной вены, возрастало количество 
фибробластов и коллагеновых волокон вокруг триады печени, наблюдался амитоз ядер гепатоцитов, происходило 
увеличение числа двуядерных клеток (в контроле 6,2±0,41%, в эксперименте-12,7±0,75%), полиплоидных клеток (в 
контроле- 1,2±0,02%, в эксперименте – 4,3±0,27%).   
Ключевые слова: печень, тетраборат натрия, гепатоциты, интоксикация.  

STRUCTURAL CHANGES OF THE LIVER AT CHRONIC INTOXICATION OF THE ORGANISM  

WITH SODIUM TETRABORATE 
 

Resume: Research is conducted on 50 white not purebred rats – males. At chronic intoxication of the organism of animals 
with sodium tetraborate, structural changes of the liver were studied.  In 2 months of chronic intoxication with sodium 
tetraborate there was decrease of the liver’s weight index. In this case developed blood stasis – filling of central vein with 
blood, dilation of sinusoidal capillaries, degeneration, mainly in light hepatocytes located around central vein; the number of 
fibroblasts and collagen fibers around liver triade increased; amitosis of hepatocytes nuclei was noted; occurred the increase 
of the number of binuclear cells (in control 6,2±0,41%, in experiment 12,7±0,75%), polyploid cells (in control 1,2±0,02%, in 
experiment 4,3±0,27%).  
Keywords: liver, sodium tetraborate, hepatocytes, intoxication.  


